
Cutubka Koowaad

Jaangooyooyinka ugu Hooseeya ee Qaybaha oo Dhami ay Wadaagaan

Sida loo adeegsado cutubkan

Cutubkani waxaa uu sharraxayaa siddeedda tiir "hab-raac iyo dad" ee ku habboon dhinacyada farsamada oo dhan. Qiyaasuhu waa 1) Ka qayb-gal 2) Daraaseynta Hore 3) Wax-ka-qabashada 4) Bartilmaameedsi 5) la socoshada 6) Qiimaynta  7) Kartida dadka gargaarka ka shaqeeya iyo xilalkooda 8) Kormeerka, maareynta iyo caawinta shaqaalaha. Mid waliba waxaa uu ka kooban yahay waxyaabaha soo socda:-

· Jaangooyooyinka ugu hooseeya: kuwani waa kuwo caadiyan tayo-sheegayaal ah, waxaana ay cayimaan heerka ugu hooseeya ee ay tahay in la gaaro.

· Tilmaamayaasha muhiimka ah:  Kuwani waa calaamado tusinaya in qiyaastii la gaaray iyo in kale. Waxa ay sahlaan hab loo cabbiro, loona sheego raadka ama natiijada barnaamijyada iyo sidoo kale hab-raaca iyo farsamada la adeegsaday.  Tilmaamayaashu waxa ay noqon karaan tayo-sheegeyaal iyo tiro-sheegayaalba.

· Qoraalada hagidda: kuwani waxaa ku jira baro mucayin ah oo ay tahay in tixgelin gaar ah la siiyo marka lagu dabakhayo Jaangooyooyinka, iyo tilmaamayaasha xaalado kala duwan, hagidda la tacaalidda dhibaatooyinka waaqiciga ah, iyo ka talo bixinta u kala hor marinta arrimaha sida ay u kala muhimsan yihiin. Waxaa kale oo ku jiri kara arrimo aad u xasaasi ah oo la xiriira jaangooyooyinka iyo tilmaamayaasha, iyo sidoo kale qeexidda arrimaha lagu wareero ama kuwa is burinaya, ama dulduleelada ku jira aqoonta arrintan loo leeyahay.

Cutubka waxa raacaya liisto loo doortay tixraac, taas oo tilmaamaysa ilihii laga soo kala qaatay xogta guud iyo iyo tan gaar ahaaneed ee la xiriirta jaangooyooyinka.
Tusmada Cutubka

Hordhac

1. Ka qabygalka

2. Daraaseynta hore

3. Wax-ka-qabashada

4. Bar-tilmaameedsiga

5. La socoshada

6. Qiimeynta

7. Kartida iyo waajibaadka shaqaalaha gargaarka

8. Kormeerka, maareynta iyo caawinta shaqaalaha

Lifaaqa 1aad: Xigashooyin

`

 Hordhac

Jaangooyooyinkan la wadaagaa waxa ay la xiriiraan cutub kasta oo ka mid ah buugga, waxaana ay qeyb muhiim ah ka yihiin dhammaan cutubyada. Marka ay hay’aduhu fulinayaan jaangooyooyinka halkan lagu sharraxay, waxa ay taageeri doonaan xaqiijinta jaangooyooyinka lagaga hadley cutubyada farsamada.

Xiriirka kala dhexeeya sharuucda caalamiga ah

Qof walba waxa uu xaq u leeyahay in uu sharaf ku noolaado iyo in la ixtiraamo xuquuqdiisa bini’aadamnimo. Hay’adaha gargaarka bini’aadamnimada waxaa xil ka saaran yahay in ay gargaarka u fidiyaan si aan khilaafayn xuquuqda aadanaha, oo ay ka mid yihiin xaqa ka qaybgalka, kala faquuqid la’aanta iyo xogta, si waafaqsan baaqa xuquuqda bini’aadamka ee caalamiga ah, sharciyada bini’aadamnimada iyo kuwa qaxootiga.  Axdiga Bini’aadamnimada iyo Xeer Habdhaqan Anshaxeedka ururka Caalamiga ah ee Laanqayrta Cas iyo kan Bisha Cas, Ururrada aan dowliga ahayn (NGOs) ee ka shaqeeya wax-ka-qabashada masiibooyinka; hay’adaha bini’aadamnimadu waxa ay ballan qaadaan in ay la xisaabtami karaan dadka ay doonayaan in ay u gargaaraan.  Jaangooyooyinka la Wadaagaa waxa ay soo koobayaan mas’uuliyadaha ururrada iyo shaqsiyaadka marka ay bixinayaan badbaado iyo gargaar.

Muhiimadda ay leeyihiin jaangooyooyinka qaybaha oo dhan ka dhexeeya

Barnaamijyada wax lagaga qabanayo baahiyaha dadka masiibooyinku aafeeyaan waa in lagu saleeyaa fahamka xaaladda taagan. Daraaseynta hore waxaa lagu lafa gurayaa nooca masiibada, iyo sida ay dadka u saamaynayso. Tabarta dadka waxyeeladu soo gaadhay iyo khayraadka la hayo waa in la ogaadaaa iyada oo isla markaasna la dersayo baahiyahooda, nugaylkooda iyo wixii ka dhiman adeegyada muhiimka ah.  Qaybna looma tixgelin karo mid ka go'doonsan kuwa kale, ama ka go'doonsan dhaqaalaha, diinta, caadooyinka, dhaqannada bulshada, siyaasadda iyo arrimaha nabadgelyada, farsamooyinka la qabsiga, ama wixii is beddel ah ee la filaayo mustaqbalka. In la lafo guraa waxayaabaha masiibooyinka sababa iyo waxyeelooyinkoodaba waa arrin aad u muhiim ah. Haddii aan dhibaatadaa la ogaan, lana fahmin waa ay adkaan doontaa, haddiiba aanay suurtogal noqon waayin, in sidii ugu habbooneyd wax looga qabto.

Wax-ka-qabashadu waxa ay ku xiran tahay arrimo dhowr ah, oo ay ku jiraan awoodda ururka, qaybta uu waayo-aragga ku yahay, xaddidnaanta miisaaniyadda, aqoonta uu u leeyahay gobolka ama xaaladda, iyo khataraha nabadgelyo ee shaqaalaha. Jaangooyooyinka wax-ka-qabashada ee halkan lagu sharxay waxaa loo habeeyay si ay u caddeeyaan "kuma ayaa qabanaaya, wax sidee ah, iyo goorma". Marka la go'aansado wax-ka-qabashada ku habboon, hab-bartilmaameed-ka waa in la sameeyaa, kaas oo u suurto gelinaysa hay’adaha awoodda u leh in ay u siiyaan gargaar si aan eex iyo takoor toonna lahayn iyada oo la eegayo keliya baahiyaha jira.

Hababka lagula soconayo waa in la dejiyaa marka ugu horreysa ee hawsha la bilaabayo si wixii horumar ah ee la gaaro si joogta ah loogu cabbiro, iyada oo la barbar dhigayo ujeeddooyinkii iyo in si joogto ah loo hubiyo in barnaamijku (waxqabadku) uu la jaanqaadayo xaaladaha is beddelaya. Qiimayn ay suurto gal tahay in la sameeyo inta hawsha lagu dhex jiro ama marka ay dhammaato, ayaa go’aamisa waxtarka guud ee barnaamijka waxaana ay cayintaa casharada ay tahay in la barto si kor loogu qaado waxtarka barnaamijyada kuwan la midka ah ee mustaqbalka.

Tayada gargaarka bini’aadamnimo waxa ay ku xirnaan doontaa xirfadaha, awoodaha, aqoonta iyo dadaalka shaqaalaha iyo mutadawiciinta ka shaqaynaya xaalado adag iyo mararka qaar xaalado nabadgelyo darro.  Maamul hufan iyo kormeer ayaa ah aasaaska barnaamijyada gargaarka, weliba marka la raaciyo awood-dhisid, waxa ay gacan ka geysan kartaa  in la hubiyo in jaangooyooyinka ugu hooseeya ee gargaarka bini’aadamnimada la ixtiraamo. Muhiimadda ay leedahay jinsigu (lab iyo dhaddig) iyo arrimaha kale ee dhex-yaalka ah, kala geddisnaanta khayraadka bini’aadamka waa in lagu xisaabtamaa marka koox la dhisayo.

Ka-qay-galka dadka masiibooyinku aafeeyeen – oo ay ku jiraan dadka nugul (jilicsan), ee hoos lagu soo koobay – daraaseynta, habeynta, fulinta, iyo la socodka wax-ka-qabashada xaaladaha waa in la gaarsiiyaa halka ugu sarraysa si loo hubiyo ku habboonaanta iyo tayada dadaal kasta oo masiibo wax lagaga qabanayo. In uu jiro hab ay cilmiga iyo xogaha isku waydaarsadaan dhammaan kuwa ku lug leh wax ka qabadka masiibooyinku ayaa aasaas u ah in lagu guulaysto in isku si loo fahmo dhibaatooyinka iyo in la sameeyo isku duwis waxtar leh oo hay’adaha dhexdooda ah.

Xiriirka Cutubyada kale

Waa lagama maarman in cutubkani ahaado ka ugu horreeya ee la akhriyo, inta aan loo gudbin cutubyada dhinaca farsamada ah.

Nuglaanshaha iyo awoodaha dadka masiibooyinku aafeeyaan
Kooxaha badanaaba halista gala marka masiibooyinku dhacaan waa haweenka, carruurta, waayeelka, naafada, iyo dadka la nool HIV/AIDSka. Xaaladaha qaar waxaa laga yaabaa in dadka qaarkiis ay nuglaadaan sababta oo ah asal ahaan halka ay ka soo jeedaan, diintooda, ama gacansaar siyaasadeed oo ay cid la leeyihiin, ama barakicid ay soo barokaceen. Kani ma aha liis dhammaystiran, laakiin waxaa ku jira kuwa inta badan la magacaabo.  Nugayl gaar ahi waxa uu saamayn ku yeeshaa awoodda dadku u leeyihiin la qabsiga ama u adkaysiga iyo kasamata bixidda masiibooyinka, waana in la aqoonsadaa kuwa aad ugu nugul xaalad kasta.

Buugga dhammaantiis, tibixda "kooxaha nugul" waxaa loola jeedaa kooxahaas aan soo sheegnay oo dhan. Marka hal kooxi halis ku jirto, waxa ay aad ugu dhowdahay in kooxaha kalana ay soo waajahday xaalad la mid ahi. Sidaa awgeed, mar kasta oo la xuso ama la sheego kooxo nugul, dadka adeegsanaya buuggan waxaa lagu adkaynayaa in ay si gaar ah u eegaan dhammaan kooxaha liistada lagu xusay.  Ahmiyad gaar ah waa in la siiyaa sidii loo ilaalin lahaa loona siin lahaa waxyaabaha ay u baahan yihiin kooxaha dhibaatadu soo gaartey oo dhan, si siman oo aan takoor lahayn, iyada oo loo eegayo baahiyahooda gaarka ah. Hase yeeshee, waa in la xasuusnaadaa in dadka masiibooyinku aafeeyaan ay leeyihiin, haystaanna, xirfado iyo tabar ay iska leeyihiin oo ay kula qabsadaan ama isku difaacaan, waana in kuwaas la aqoonsadaa, lana taageeraa.


Jaangooyooyinka ugu Hooseeya


Tilmaamayaasha muhiimka ah (waa in lala akhriyaa qoraallada hagidda)

· Haweenka iyo ragga ay masiibooyinku aafeeyaan da’ kastaa ha ahaadeene, ama guud ahaanba dadka degaanka, oo ay ku jiraan kooxaha nuguli, waxa ay helaan xog ku saabsan barnaamijka gargaarka, waxaana la siiyaa fursad ay fikraddooda ugu gudbiyaan hay’adda gargaarka muddada barnaamijku socdo oo dhan (eeg qoraallada hagidda 1).

· Ujeeddada qoran ee barnaamijka gargaarka iyo qorshayaashu waa in ay ka tarjumaan baahiyaha, waxa ay ka baqdin qabaan iyo waxa ay qiimeeyaan dadka masiibooyinku saameeyaan, gaar ahaan kooxaha nugul, waana in ay gacan ka gaystaan badbaadintooda (eeg qoraallada hagidda 1- 2).

· Barnaamijyada waxaa loo qaabeeyay sidii sida ugu sarreysa ugaga faa’iidesan lahaayeen xirfadaha iyo awoodaha ay leeyihiin dadkaas masiibooyinku saameeyaan (eeg qoraallada hagidda 3 - 4).

Qoraallada Hagidda

1. Ka qaybgalka xubno matela kooxaha oo dhan: Ka qaybgalka dadka masiibooyinku waxyeelaan ay ka qaybgalaan talada go'aan qaadashada muddada barnaamijku socdo oo dhan (daraaseynta, qaabaynta, fulinta, la socodka, iyo qiimaynta), waxa ay caawisaa sidii loo hubin lahaa in barnaamijyadu ahaayeen kuwo loo siman yahay oo waxtar leh.  Dadaal gaar ah waa in la bixiyaa si loo hubiyo in si is le'eg ay wakiillo metela ugu yeeshaan dadka marka laga hadlaayo barnaamijka gargaarka, iyada oo ay ku jiraan kuwa nugul iyo kuwa la fogeeyo. Ka qayb-galku waa inuu hubiyaa in barnaamijyada lagu saleeyo doonista wadashaqaynta dadka ay masiibooyinku saameeyaan iyo inay ixtiraamaan dhaqanka degaanka, haddii aanay tani waxyeelayn xuquuqda qof ahaaneed. Barnaamijyada gargaarku waa in ay ka tarjumaan isku xirnaanta shaqsiyaadka, qoysaska, iyo bulshooyinka, waana in ay hubiyaan in tiirarka aasaaska u ah badbaadinta aan laga il-duufin.

2. Isla xiriirka iyo daacadnimada (transparency): In qaybaha ku lug lihi ay wadaagaan xogta, iyo wararku, waxa ay aasaas u tahay ku guulaysiga in si fiican loo fahmo dhibaatada, iyo in la bixiyo gargaar isku dubaridan.  Natiijooyinka ka soo baxa daraaseynta waa in si firfircoon loo gaarsiiyaa qaybaha, ururrada iyo shaqsiyaadka ay khuseyso oo dhan.  Waa in la sameeyaa hab farsamo oo ay dadku kaga faaloodaan barnaamijka, tusaale ahaan, ha noqoto kulammo guud, ama kuwo loo sii maraayo ururrada bulshada. Waxa loo baahanayaa hab gaar ah oo loo gaari karo shaqsiyaadka aan guriga ka soo bixi karin ama naafada ah.

3. Awoodda Dadka Degaanka: ka qayb-galka barnaamijyadu waa in uu sii xoojiyaa dareenka isla-hanweynaanta dadka, iyo rajada waqtiyada dhibootooyinka ay jiraan, waana in dadka lagu dhiirrigeliyaa in siyaabo kala duwan ay barnaamijyada uga qayb-qaataan. Barnaamijyada waa in loo qaabeeyaa si dhiseysa kartida dadka degaanka, lagana digtoonaadaa in ay daciifiyaan hababka ay dadku xaaladaas kula qabsadaan ama isaga difaacaan.

4. Isku filnaanshaha/waaritaanka muddada fog: faa'iidooyinka waqtiga dheer waxaa badanaaba ay rumoobaan marka la dhisayo (la xoojinayo) awoodda dadka degaanka si ay ula tacaalaan masiibooyinka. Barnaamijka wax lagaga qabanayo masiibo, waa in uu ka taageeraa ama dhammaystiraa adeegyada jira iyo hay’adaha degaanka xagga dhismaha, qaabaynta iyo in ay noqdaan kuwo waara oo sii jira marka uu joogsado gargaarka dibadda. Hay'adaha dawladda hoose iyo dawladda dhexeba masuuliyad muhiim ah ayaa ka saaran dadyowgaas, waana in marka ay suurto galka tahay lagala tashadaa qaabaynta waqtiga dheer.

Jaangooyada la wadaago ee 2aad: Daraaseynta hore







Daraaseyntu waxa ay bixisaa faham ku saabsan xaaladda masiibada iyo falanqayn cad oo ku saabsan halisaha ama cabsiyaha soo waajaha nafaha, sharafta, caafimaadka, iyo waxyaabaha lagu nool yahay si loo go'aamiyo, iyada oo lala tashanayo  madaxda ay khusayso, in loo baahan yahay gargaar dibadeed iyo, haddiiba loo baahan yahay, nooca uu noqonayo.




Tilmaamayaasha Muhiimka ah: (waa in lala akhriyaa qoraallada hagidda)

· Xogta waxaa la soo ururiyaa iyada oo la adeegsanayo hab-raacyo cayiman, waxaana loo soo bandhigaa si ay wax uga tarto sidii loo qaadan lahaa go'aan la isla og yahay oo cid walba u muuqda (eeg qoraallada hagidda 1- 6). 

· Daraaseyntu waxa ay tixgelin siisaa qaybaha farsamada oo dhan (biyaha iyo fayadhowrka, nafaqada, cuntada, hoyga iyo caafimaadka), iyo waxyaabaha la taaban karo iyo bulshada, dhaqaalaha, siyaasadda iyo nabadgelyada (eeg qoraalka hagidda ee 7aad).

· Iyada oo wada tashi loo maraayo, daraaseyntu waxa ay tixgelisaa jawaabaha maamulka degaanka iyo ka dalkaba, iyo ciddii kale ee ay saameyso, iyo hay’adahaba (eeg qoraalka hagidda ee 7aad).

· Waa in la aqoonsadaa kartida iyo xeeladaha dadka degaanka oo ay ku jiraan dadka ay masiibooyinku saameeyeen iyo kuwa ku hareereysan si loola qabsado masiibooyinka (eeg qoraalka hagidda ee 8aad). 

· Mar kasta oo la samayn karo, xogta waxaa loo kala jejebiyaa jinsi (lab iyo dheddig), iyo xagga da'da (eeg qoraalka hagidda ee 9aad).

· Daraaseynta waxaa sii xoojiya xuquuqda kuwa masiibooyinku saameeyaan, sida lagu qeexay sharciga caalamiga ah.

· Daraaseynta waxa ay ku xisaabtantaa mas’uuliyadda maamullada ay khusayso in ay ilaaliyaan iyo in ay  u gargaaraan  dadka jooga meelaha ay ka taliyaan, sidoo kalana waxa ay ku xisaabtantaa sharciga dalka, jaangooyooyinka iyo qoraallada hagidda ku habboon, halka dadka  aafaysan laga  helo, iyaga oo raacaya sharciga caalamiga ah.

· Daraaseynta waxaa ku jira lafagurid (qeexid) degaanka laga howlgalayo, oo ay ku jiraan arrimaha saamaynaya badbaadada qofka, iyo nabadgelyada dadka ay masiibadu aafaysay, iyo weliba shaqaalaha gargaarka (eeg qoraalka hagidda ee 10aad).

· Jaangooyooyinka tirada dadka waa la isla hubiyaa iyada oo laga eegayo meelo kala duwan, lagana ansaxinayo meelo badan intii ay suurtogal ah, dabadeedna waa in salka (halka ay ku salaysan yihiin)  jaangooyooyinka la soo bandhigaa.

· Waxyaabaha lagu ogaadey daraaseyntu waa in la siiyaa qaybaha kale, madaxda dalka, kuwa degaanka, iyo wakiillada dadka aafoobay. Talooyin ku saabsan caawimo dibadeed ayaa la soo jeediyaa iyo weliba wax-ka-qabasho ku habboon oo ay tahay in lagu xiriiriyo ka bixitaanka, ama siyaasadda kala guurka (eeg qoraalka hagidda ee 11aad).

Liistada daraaseynta qaybaha kala duwan waxa laga heli karaa liqaaada u dambeeya dhammaadka cutub kasta oo farsamo.

Qoraallada Hagidda

1. Daraaseynta hore waxa ay bixisaa wixii sal looga dhigi lahaa geynta wixii gargaar deg deg ah ee loo baahan karo, sidoo kalana waxa ay tibaaxdaa meelaha (dhinacyada) ay tahay in daraasad qoto dheer lagu sameeyo. Daraaseynta hore laftigeedu ma aha bardhamaad, laakiin waa in loo arkaa tallaabadii koowaad ee hawl is daba joog ah oo dib loo eegayo, lana  casriyaynayo taas oo qayb ka ah habka lagula soconaayo hawsha, gaar ahaan marka xaaladuhu dhaqso isu beddelayaan, ama marka ay jiraan xaalado halis ah sida barakac ama cudurro dillaaca. Badanaaba waxaa dhacda in aanay suurtogal noqon in si dhammaystiran hawlaha wax looga qabto ama lala tashado dhinacyada oo dhan, ama kooxaha dadka ka kooban yahay oo dhan.  Xaaladdu marka ay sidaa tahay, waa in si cad loo sheegaa kooxda laga tegay, waa in aan wax lagala harin sidii loogu soo dari lahaa fursadda ugu horraysa. 

2. Liistooyinka hubinta: Kuwani waa hab faa'iido badan oo lagu hubiyo in arrimihii muhiimka ahaa oo dhan la baaray. Tusaalayaal liistooyinkaas ah waxaa lagu lifaaqay dhammaadka cutubbada farsamada ee buuggan. Xog dheeraad ah waxaa laga heli karaa lifaaqa 1aad: tixraacyada bogga 43. 

3. Waqtiyaysnaanta: daraaseynta hore waa in loo sameeyaa sida ugu dhaqso badan marka masiibo ay dhacdo, iyada oo wax laga qabanayo dhibaato naf halis gelin karta, ama wax laga qabanayo baahiyaha kale. Warbixinta caadi ahaan waa in lagu diyaariyaa maalmo gudahood, habka loo qaabeeyay iyo qaybaha uu ka kooban yahay waa in ay u suurto geliyaan dadka qorshaynta iyo lafa-gurka sameeyaa in ay si fudud u aqoonsadaan kala mudnaanta arrimaha, ayna ka helaan xog ku filan si ay deg deg ugu qaabeeyaan barnaamijka ku habboon. Daraasad dheeraad ah oo qoto dheer ayaa loo baahanayaa mar dambe si loo aqoonsado waxyaabaha gargaarka ka dhiman iyo in la helo xog waxqabadka aasaas looga dhigo. 

4. Kooxda daraaseynta: koox jinsi ahaan isu dheelitiran, oo ka kooban dad aqoon guud leh, iyo kuwo aqoon iyo waayo-aragnimo dheeraad ah u leh qaybaha kala duwan, oo ay u qoran tahay waxa ay qabanayaan, kuwaas oo diyaar u ah in ay dadka ula macaamilaan si la aqbali karo (dhaqan ahaan), ayaa wax weyn ku kordhinaysa tayada daraaseynta. Aqoonta dadka degaanku u leeyihiin (dhibaatadu ku dhacday) iyo waayo aragnimooyin hore oo masiibooyin ka dhacay  dalka ama gobolkaba  aad bay u mihiim yihiin.

5. Ururinta xogta: xubnaha kooxda xogta ururinaysa waa in ay u caddahay ujeeddooyinka, iyo habka ay u samaynayaan daraaseynta, iyo weliba doorarkooduba inta aanay hawshaba bilaabin. Waxa caadi ahaan la adeeegsadaa isku dhaf ah hababka jaangooyooyinka tiro-sheegayaasha iyo kuwo tayo-sheegayasha ee ku habboon xaaladda. Shaqsiyaad ama kooxo ayaa laga yaabaa in aanay u hadli karin si cad, waana in si gaar ah loola kulmaa si looga soo ururiyo xogta xasaasiga ah. Xogta waa in loo maamulaa si taxadar leh, waa in la hubiyaa in aanay dibadda u bixin. Haddii oggolaansho laga helo shaqsiyaadkaas waxaa suurto gal ah in xogtaas loo sii gudbin karo cidda ku habboon ama hay’adaha ku shaqada leh. Dadka Shaqaalaha goobaha iska hor imaadyadu ka jiraan waxa ay u baahan yihiin in ay u toog-hayaan in xogaha ay soo uririyaan ay noqon karaan kuwo xasaasi ah, si xun loo adeegsan karo, ayna kala dhantaali karaan awoodaha waxqabad ee hay’adda.

6. Ilaha xogaha:  xogta warbixinta daraaseynta loo rabo waxaa laga soo qaadan karaa ilaha tooska ah, ee ay ku jiraan indha indhayn toos ah,  wada-hadal lala yeesho shaqsiyaadka muhiimka ah sida shaqaalaha hay’adaha, maamulka degaanka,  hogaamiyayaasha bulshada, (rag iyo dumarba), guurtida, carruurta, shaqaalaha caafimaadka, macallimiinta, ganacsatada iyo ciddii kale ee loo arko muhiim, iyo kuwa aan tooska ahayn sida macluumaad iyo warbixinno horey u sii jirey (kuwa la daabacay iyo kuwa aan la daabicinba), wixii tixraac taariikheed leh iyo wixii xog ah ee la ururiyey ka hor xaaladdan deg-degga ah.  Qorshayaasha u diyaargarowga masiibooyinka ee heer qaran iyo gobolba waa ilo xogeed muhiim ah.  In la is barbardhigo xogta sida aan tooska ahayn loo helo la barbardhigo xogta indho-indhaynta tooska ah lagu helo iyo fikradda qofka waa muhiim si loo yareeyo in dhinac loo xagliyo. Hababka loo adeegsado xog ururinta iyo gaasirnimada natiijada xogtu waa in si cad loo sheegaa si sawir dhab ah looga bixiyo xaaladda.  Warbixinta daraaseynta waa in ay si cad u tustaa walaacyada gaarka ah, iyo talooyinka ay sheegeen kooxaha oo dhami, gaar ahaan kuwa sida gaarka ah u nugul.

7. Daraaseyn qeybeed (waaxeed): waxaa laga yaabaa in daraaseyn lagu sameeyo dhinacyada oo dhan, mar kasta aysan suurto gal ahayn wejiga koowaad ee masiibada, waxaana dhici karta in ay daahiso wax-ka-qabadka baahiyaha muhiimka ah ee dhinacyo gaar ah. Marka la samaynayo daraaseyn qeybeed, waa in fiiro gaar ah la siiyaa in lala xiriiriyo qaybaha kale, si baahsanna loo eego iyo weliba in arrimaha ilaalinta, iyada oo lala tashanayo cidda lugta ku leh oo dhan iyo weliba hay’adaha.

8. Xiriirka dadka martida loo yahay: Kaabayaasha (fududeeyayaasha) iyo gargaarka loo fidinayo dadka soo barakacay waxa ay abuuri kartaa caro ka timaadda bulshooyinka wax marti geliyay, gaar ahaan meelaha khayraadka jiraa kooban yahay ayna tahay in lala wadaago dadka dhowaan yimid. Si haddaba loo yareeyo xiisadda, waa in dadyowga martida loo yahay lala tashadaa, halka ay ku haboonaatana, horumarinta kaabayaasha dhaqaalaha iyo adeegga dadka soo barakacay waa in ay horseedaan, joogtaynta kor u qaadidda hab-nololeedka dadka martida loo yahay.

9. Kala soocidda xogtu siyaabo badan bay muhiim u tahay. Waxa ay u suurto gelisaa isticmaalayaasha daraaseynta in ay hubiyaan saxnaanta natiijada, waxa ayna u oggolaataa in la barbar dhigo cilmi-baaristii hore ee isla aaggaas laga sameeyay. Marka laga soo tago da'da, jinsiga, nugaylka, iwm, waxa muhiim ah in ay ku jiraan celcelis ahaan inta qof ee qoysku ka kooban yahay, iyo tirada qoysaska maaddaama ay udub dhexaad u yihiin kala sooc-soocidda xogta, maaddaama ay tani fududaynayso qorsheynta wax ka qabasho aad ugu habboon. Wejiyada hore ee masiibada (burburka), waa laga yaabaa in ay adkaato in xogta loo kala saar-saaro xagga da'da, iyo jinsiga. Si kastaba ha ahaatee dhimashada iyo cudurrada ku dhaca carruurta da'doodu ka hoosayso shan jir, waa in isla bilowgaba la diiwaan geliyaa, maaddaama qaybtan dadka ah badanaaba ay halis gaar ah ku sugan yihiin.  Marka ay waqtiga iyo xaaladuhu oggolaadaan, waa in xog aad u kala soocan la raadiyaa, si loo ogaado faraqyada dheeraadka ah ee u dhexeeya ee xagga da'da, jinsiga, iyo nuglaanta. 

10. Xaaladda lagu jiro: Daraaseynta iyo lafa-guridda ku xigta waa in ay ku xisaabtamaan qaab-dhismeedka, siyaasadda, nabad-gelyada, dhaqaalaha, xogta dadka (demographic), iyo arrimaha deegaanka. Sidoo kale waa in la tixgeliyaa wax allaale wixii is-beddel ah ee ku yimaadda xaaladaha nolosha iyo qaab-dhismeedka bulshada martida loo yahay iyo kuwa soo barokacayba iyada oo lala xiriirinayo wejigii ka horreeyay masiibooyinka.

11. Ka soo kabashada: lafa-guridda iyo qorshaynta xilliyada ka soo kabashada ee masiibada ka dambeeya waa in ay ka qayb noqdaan daraaseynta hore, maaddaama kaalmada dibaddu ay gaabis ku keeni karto ka soo kabashada haddii aan loo bixin hab caawinaysa hab nololeedka dadka degaanka.

Jaangooyada la wadaago ee 3aad: Wax-ka-qabashada

Wax-ka-qabashada xaaladaha bini’aadamnimada waxaa loo baahdaa marka ay dhacdo in dadka maamulka haya ee ay khusaysaa aanay awoodi karayn amase aanay doonayn in ay wax ka qabtaan adeegga ilaalineed ee ay u baahan yihiin dadyowga ku nool dhulka ay gacanta ku hayaan ama maamulaan, iyada oo baaritaannaduna tusayaan in aan baahiyahaas la daboolin.

Tilmaamayaasha Muhiimka ah (waa in lala akhriyaa qoraallada hagidda)

· Marka dadka noloshiisa ay soo waajahdo halis ay sababtay masiibo, barnaamijyadu waxa ay mudnaanta koowaad siinayaan baahiyaha naf-badbaadinta (eeg qoraalka hagidda ee 1aad).
· Barnaamijyada iyo mashaariicda waxaa loo qaabeeyay in ay taageeraan oo badbaadiyaan dadka aafoobay iyo in ay kor u qaadaan noloshooda, si ay u gaaraan ama uga kor maraan Jaangooyooyinka Ugu Hooseeya ee mashruuca Sphere, sida ay u caddaynayaan tilmaamayaasha muhiimka ahi (eeg qoraalka hagidda ee 2aad).

· Waxaa jira isku dubbarid taabagal ah iyo xog-wadaagid ka dhexaysa kuwa masiibooyinku aafeeyaan ama kuwa ku hawlan wax u qabadkooda. Hay’adaha bini'aadamnimadu waxqabadkoodu waxa ay ku saleeyaan baahida, taas oo waayo-aragnimadooda iyo tamartooduba ay ku yeelan karaan saamaynta ugu weyn ee guud ahaanba barnaamijka gargaarka (eeg qoraalka hagidda ee 3aad).

· Ururrada, barnaamijyada iyo mashaariicda aan waxna ku biirinayn baahiyaha la cayimay, ama aan awoodi karayn in ay gaaraan Jaangooyooyinka Ugu Hooseeya, waa in ay soo bandhigaan wixii dulduleello ah ee jira si ay kuwa kale gacan uga gaystaan. (eeg qoraallada hagidda 4 - 5).

· Xaaladaha dagaalka, barnaamijka gargaarku waxa uu ku xisaabtamaa saamaynta ay suurtogalka tahay in waxqabashadu ku yeelato xaaladaha is bed-beddelaya (eeg qoraalka hagidda ee 6aad).

Qoraallada Hagidda,

1. Wax-ka-qabashada baahida taagan: gargaarka bini’aadamnimo waa in loo habeeyaa si uu u daboolo baahida la soo daraaseeyey. Waa in laga digtoonaadaa in la raro alaabooyin aan loo baahnayn oo xad-dhaaf ah oo carqaladayn kara raridda waxyaabaha muhiimka.

2. Gaaritaanka Jaangooyooyinka ugu Hooseeya: barnaamijyada iyo mashaariicda gargaarka waa in loo qaabeeyaa in ay buuxiyaan dul-duleellada u dhexeeya xaaladaha nolosha ee jira iyo Jaangooyooyinka ugu Hooseeya ee mashruuca Sphere. Si kastaba ha ahaatee waa muhiim in la qeexo kala duwanaanshaha baahiyaha deg-degga ah iyo baahiyaha dabadheeraaday ee dadyowga masiibooyinku aafeeyaan. Marar badan, baahiyaha bini’aadamnimada iyo khayraadka looga baahan doono si loo soo gaarsiiyo bulsho, degaan, gobol ama xitaa dal heerka Jaangooyooyinka ugu Hooseeya ayaa aad uga badnaan kara khayraadka jira.  Hay’adina ma fili karto in ay keligeed arrintan ku guulaysato; bulshooyinka, kuwa deriskooda ah, dowladaha marti-geliyay, deeq bixiyayaasha, iyo ururada waddaniga ah iyo kuwa caalamiga ahiba dhammaan waxa ay leeyihiin door muhiim ah oo ay ka ciyaaraan, isku-duwidda ka dhaxaysa kuwa wax ka qabta masiibooyinku ayaa lagama maarmaan u ah sidii loo buuxin lahaa dul-duleellada jira.

3. Kartida iyo waayo-aragnimada: xaaladaha qaar, marka urur uu si gaar ah ugu takhasusay ama loo igmaday in uu wax ka qabto baahiyo gaar ah (ama kooxo dad gaar ah), waa ay in ujeeddadiisu ahaataa sidii uu u fidin lahaa gargaarka raadka ugu ballaaran reebi kara, isaga oo adeegsanaya khayraadkiisa iyo xirfaddiisa u gaarka ah. Xataa marka laga hadlayo dhinacyada gaarka ah ee ay hay’adi khibrad gaar ah u leedahay ama meelaha waajibaadkeeda gaarka ah uu yahay, waxa ay u badan tahay in guud ahaan baahida bini’aamnimo ka balaaran tahay (ka baaxad wayn tahay) khayraadka wakaaladda. Haddii ay hay’adi aragto in ay leedahay awood dheeraad ah oo aan laga faa’iideysan, waa in ay ogaysiisaa awooddaas guud ahaanba wakaalada ku hawlan wax ka qabadka arrimaha bini’aadamnimada ayna ku biirisaa marba meesha iyo goorta loo baahdo.

4. Aqoonsiga dul-duleellada jira: In kasta oo hay’adaha gargaarku door bidaan in ay muujiyaan guulaha barnaamijka iyo wanaagga laga gaarey hawlaha socda si ay uga caawiso in ay lacag u helaan barnaamiyada mustaqbalka, waa in ay sidoo kale u diyaar garoobaan in ay si toos ah u qiraan dul-duleellada ku jira awooddooda ay ku dabooli lahaayeen baahiyaha aasaasiga ah.

5. Wadaagidda xogta: Hay’adaha ogaada baahiyaha aadka u darani waa in ay sida ugu dhaqsaha badan ugu soo bandhigaan bulshada inteeda kale, si ay ugu suurto gasho hay’adaha haya khayraad ku habboon iyo awood si ay wax uga qabtaan. Halkii ay suurtogal tahay, eray bixinno, qiyaaso iyo nidaamyo la wada aqoonsan yahay waa in la adeegsadaa si looga caawiyo kuwa kale in ay abaabulaan wax qabadkooda sida ugu dhaqsaha iyo waxtarka badan. Adeegsiga hab-sahamineed ku saleysan qaab la isla yaqaan, iyo hagayaal raaca, oo ay heshiis ku yihiin dowladda martida loo yahay iyo hay’adaha heer qaran, ayaa si weyn waxtar balaaran ugu yeelan karta xaaladdan. 

6. Badinta waxtarka iyo xaddididda dhibta: isku qabsashada iyo u tartanka khayraadka gabaabsiga ahi, badanaaba waxa ay dhaliyaan nabadgelyo darro, si xun u isticmaalka, ama lunsiga gargaarka, qaybin aan caddaalad ku dhisnayn, ama leexsiga gargaarka. Fahamidda nooca uu yahay iyo waxyaabaha sababa khilaafka, waxa ay gacan ka gaystaan hubinta in gargaarka loo qaybiyo si caddaalad ah waxaana ay yaraysaa in ay raad xun reebto. Goobaha iska-hor-imaadyadu hareeyeen, waa in la lafo-guro qaybaha ku lugta leh, farsamooyinka, arrimaha iyo nooca iska-hor-imaadka, waa in intaa la sameeyaa ka hor qorshaynta barnaamijyada.

Jaangooyada la wadaago ee 4aad: Bar-tilmaameedsiga

Gargaarka iyo adeegyada bini’aadminimada waxaa loo fidiyaa si caddaalad ah oo aan kala eexasho lahayn, iyada oo lagu salaynayo sida loo kala nugul yahay iyo baahiyaha qofka ama kooxaha ay masiibadu aafaysay.

Tilmaamayaasha Muhiimka ah: (waa in lala akhriyaa qoraallada hagidda)

· Meesha bartilmaameedka laga dhiganayo waa in lagu saleeyaa lafagurid dhamaystiran oo xagga nugaylka ah (eeg qoraalka hagidda ee 1aad).
· Tabaha baltilmaameedsashada waa in ay dhexdooda heshiis kaga yihiin dadka dhibaataysani (oo ay ku jiraan qaar metelaya kooxaha nugul), iyo qaybaha kale ee ku lugta leh. Waxyaabaha shuruudda u ah meesha bartilmaameedka laga dhiganayaa waa in si cad loo qeexaa, loona faafiyaa (eeg qoraallada hagidda ee 2-3).

· Tabaha bartilmaameedsiga iyo shuruuduhu waa in aanay wax u dhimin sharafta iyo nabadgelyada shakhsiyaadka, ama aanay u sii nuglayn dhibka jira (eeg qoraallada hagidda ee 2-3).

· Hababka gargaarka loo qaybinayo waa lala socdaa (kormeeraa) si loo hubiyo in la dhawrayo ama la ixtiraamayo shuruudihii bartilmaameedsiga iyo in isla markiiba la qaado tallaabo wax lagu saxayo markii loo baahdo (eeg qoraallada hagidda ee 4-5).

Qoraallada Hagidda

1. Ujeeddada Bartilmaameedsiga waa in la daboolaa baahiyaha kuwa dadka ugu nugaylka badan, iyada oo gargaarka loo siinaayo si hufan oo yaraynaysa ku tiirsanaanta.

2. Tabaha bartilmaameedsiga waa hababka gargaarka loogu diyaariyo si aan eex iyo takoor toonna ku jirin, iyada oo loo eegayo baahida. Noocyada bartilmaameedsiga waxaa ka mid ah bartilmaameedsiga ku salaysan bulshada, kan maamulka, is-bartilmaamidda, iyo hababkaas oo dhan oo la kulmiyay. Shaqaalaha hay’adaha waa in ay ogaadaan in is-bartilmaameedsigu uu mararka qaarkood meesha ka saari karo kooxaha nugul.  Haddaba si loo hubiyo in dadka masiibooyinku aafeeyaan lala tashado iyo in ay heshiis ku yihiin go'aanka ku saabsan bartilmaameedsiga (cidda bartilmaameedka laga dhiganaayo marka wax la qabanayo), kooxo wakiil ka ah dumarka, ragga, wiilasha, iyo gabdhaha iyo dad ka socda kooxaha nugul waa in lagu soo daraa wadatashiga. Xaaladaha iska-hor-imaadyada, waa muhiim in la fahmaa nooca iyo waxyaabaha abuuraya iska-hor-imaadka, sida arrintani saamayn ugu yeelan karto go'aammada maamul iyo beeleed ee khuseeya cidda bartilmaameedka u noqonaysa  gargaarka.

3. Shuruudda bartilmaameedsiga badanaaba waxaa lagu xiriiriyaa heerka iyo baaxadda nuglaanshaha bulshada, qoysaska, iyo shaqsiyaadka, kuwaas oo iyana ku xiran khataraha ay keenaan masiibooyinku iyo awoodda la qabsiga dadka gargaarka helaya. Waxaa laga yaabaa iyada oo aan loogu talo gelin in sharafta shaqsiyaadka wax loogu dhimo marka la adeegsado shuruudo bartilmaameedsi iyo farsamooyin aan ku habboonayn, waana in tallaabooyinka ku habboon la qaadaa si arrintan looga feejignaado. Tusaale ahaan:

· Habka farsamo bartilmaameedsiga ee bulshada iyo maamulka ku dhisan ayaa waxaa laga yaabaa in ay tahay in la weydiiyo qofka xog ku saabsan hantidiisa gaarka ah. Su'aasha noocaas ah waxaa laga yaabaa in loo arko mid aan dow ahayn (faro-gelin arrimo shaqsi), isla markaana qaab dhismeedyada bulshada aad wax ugu dhimaysa.

· Qoysaska haysta carruur ay nafaqo darradu hayso badanaaba waa bartilmaameed, oo waxaa la siiyaa noocyo cunto gargaar oo gaar ah. Arrintani waxaa laga yaabaa in ay wax u dhinto sharaftooda, maaddaama ay suurtogal tahay in ay waaliddiinta u horseeddo in ay carruurtooda caataysiiyaan si ay ugu sii socoto helitaanka raashinka noocaasi ahi. Arrintani waxa kale oo ay dhici kartaa marka la qaybinayo cuntada guud ee gargaarka ah.

· Halka gargaarka lagu saleeyo habka qabaa'ilka degaanka, dadka aan habkaan hoos imanayn (sida shaqsiyaadka keligood soo barakacay), ayaa ay aad ugu dhowdahay in ay wax ku waayaan.

· Haweenka, hablaha iyo wiilasha soo barakacay ayaa laga yaabaa in lagu qasbo galmo.

· Dadka la dhibaataysan HIV/AIDS ayaa laga yaabaa in ay la kulmaan magac xumo (ceebayn). Waa in sirta aad loo ilaaliyaa goor kasta.

4. Helidda kaabayaasha (qalabka) iyo adeegyada: Isticmaalka dadka ee kaabayaasha iyo alaabada la siiyo waxaa saameeya arrimo badan sida awood u helidda, nabadgelyada, habboonaanta, tayada iyo weliba in ay yihiin kuwo u habboon baahiyaha iyo caadooyinka (dhaqamada). Awood u helidda, gaar ahaan waqtiyada iska-hor-imaadyada hubeysan, waxaa laga yaabaa in ku yimaaddaan caqabado iyo arrimo kale oo ay ka mid yihiin musuq-maasuq, cabsi-gelin, iyo dhiig-miirasho (ay ku jirto galmadu). Meel kasta oo ay suurtogal ka tahay, arrimaha xaddidaaya isticmaalka kaabayaasha waa in wax laga qabtaa iyada oo loo maraayo wacyigelinta bulshada ama dib-u-eegid lagu sameeyo barnaamijka. Waa muhiim in la hubiyo waqtiyada wadatashiga ee ka horreeya, iyo marka barnaamijyada la fulinaayaba in wadatashi ku filan lala sameeyo haweenka, carruurta, iyo kooxaha nugulba, kuwaas oo aad ugu dhow in ay soo wajahaan caqabadaha ugu daran ee ka hor-istaagaya isticmaalka.

5. La socoshada qaladaadka ku daridda iyo kuwa ka tegidda: marka habka bartilmaameedsigu fashilmo in uu gaaro dhammaan dadkii nuglaa ee baahidooda masiibadu ay sababtay, shaqsiyaadka ama kooxaha ayaa baahiddoodu si degdeg ah uga sii dari kartaa. Ku talogal waa in la sameeyaa lagu cusboonaysiiyo, laguna sii hagaajiyo bartilmaameedka iyo hababka gargaarka loo qaybinayo si loogu guulaysto gaarsiin ballaaran oo taabagal ah.

Jaangooyada la wadaago ee 5aad: La socodka





Taabagalnimada barnaamijka ee wax-ka-qabashada dhibaatooyinka la qeexay iyo isbedellada guud ee dhacaya si joogto ah ayaa loola soconayaa, iyada oo looga jeedo sii hagaajinta barnaamijka ama si looga baxo si tartiib ah marka loo baahdo.












Tilmaamayaasha Muhiimka ah: (waa in lala akhriyaa qoraallada hagidda)

· Xogta loo soo ururiyo la socodku waa mid waqtiyaysan, faa'iido leh, waxaa loo soo ururiyaa loona lafo guraa si sax ah, maskaxgal ah, aan is beddelin, joogto ah, cid walbana u muuqata, sidoo kale waxa ay ka warbixisaa barnaamijka socda (eeg qoraallada hagidda ee 1-2).

· Waxaa la sameeyey hababkii loo baahnaa in si joogta ah xogta looga soo ururiyo mid kasta oo ka mid ah qaybaha farsamada iyo in lagu ogaado in tilmaamayaasha jaangooyo walba la gaarayo.

· Haween, rag iyo carruur metela dhammaan kooxaha aafoobay ayaa si joogto ah loola tashadaa, waxaana laga qayb-geliyaa la socodka howlaha (eeg qoraalka hagidda ee 3aad).

·  Waxaa jira hababkii suurto gelinayay xog is waydaarsiga u dhexeeya barnaamijka, qaybaha kale, kooxaha aafadu soo gaadhay ee dadka ka midka ah, maamullada degaanka ee ay arrintani khusayso, deeq bixiyayaasha, iyo ciddii kale ee ku shaqo leh (eeg qoraalka hagidda ee 4aad).

Qoraallada Hagidda

1. Adeegsiga xogta la socodka: xaaladaha masiibooyinku waa kuwo si dhaqso ah isu bed-beddelaya. Sidaa awgeed in xogta si joogto ah loo cusboonaysiiyaa waxa ay muhiim u tahay hubinta in barnaamijku yahay mid ku habboon xaaladda, taabogalna ah. La socoshada (dabagalka) joogtada ahi waxa ay u saamaxdaa maamulayaasha in ay ogaadaan sida ay u kala mudan yihiin, aqoonsadaan dhibaatooyinka soo if baxaya, ayna la socdaan is beddelka, xaqiiqsadaan raadka wax qabashadooda, ayna dib u darsaan barnaamijyadooda. Xogta lagala soo dhex baxo dabagalka joogtada ah ee barnaamijyada waxaa loo adeegsan karaa dib-u-hubinta, qiimaynta iyo ujeeddooyinka kale. Mararka  qaarkood waxaa laga yaabaa in loo baahdo in  xeeladda la beddelo si looga jawaabo isbeddello waaweeyn ee ku yimaada xagga baahiyaha  ama xaaladdaba.

2. Adeegsiga iyo faafinta xogta:  xogta la soo ururiyay waa in ay si toos ah ay ula xiriirtaa ama khusaysaa barnaamijka – haddii aan si kale u dhigno waa in ay noqotaa mid faa'iido leh, laguna hawl-gelo. Waa in la qoraa, loona sii diyaariyaa si ay u adeegsadaan qaybaha kale iyo hay’adaha kale iyo dadka masiibadu aafaysayba maaddaama ay u baahan yihiin. Habka isgaarsiineed ee la adeegsaday (qaabka faafinta, luuqadda, iwm) waa in uu yahay mid ku habboon ayna awoodi karayaan dhegaystayaasha loogu talo galay.

3. Dadka ku lugta leh dabagalka iyo la socodka: Waa in ay ku jiraan dad awood u leh in ay uga soo ururiyaan xogta dhammaan kooxaha ay masiibooyinku aafeeyaan hab dhaqan ahaan la oggolaan karo, gaar ahaan marka loo eego xagga jinsiga iyo xirfadaha luuqadda. Dhaqamada degaanka ayaa laga yaabaa in ay qabaan in haweenka ama kooxaha laga tirada badan yahay ay si gooni ah u soo wareystaan dad uu dhaqanku u oggol yahay.

4. Wadaagidda xogta: dabagalka (la socodka) iyo qiimaynta hawluhu waxa ay u baahan yihiin wadatashi iyo wadashaqayn dhow oo dhex marta qaybaha oo dhan. Tusaale ahaan, waqtiga daacuunku saf-marka yahay, xogta waa in ay si joogto ah u wadaagaan hay’adaha biyaha iyo  fayadhowrka iyo hay’adaha caafimaadka. Hababka farsamo ee isku duwidda sida kullanno joogto ah iyo isticmaalka looxa ogaysiisku ayaa fududeyn kara xog is waydaarsiga.

Jaangooyada la wadaago ee 6aad: Qiimaynta






Waxaa jira hab baaris nidaamsan oo aan eex lahayn oo loogu tallaabo qaado gargaarka bani’aadamnimada, kaas oo loogu talo galay in casharro laga barto si loo sii horumariyo siyaasadda, waxqabadka iyo in kor loogu qaado  masuuliyadda.










Tilmaamayaasha Muhiimka ah (waa in lala akhriyaa qoraallada hagidda)

· Barnaamijka waxaa la qiimeeyaa iyada oo la tixraacayo ujeeddooyinkii markii hore laga lahaa iyo jaangooyooyinka ugu hooseeya ee lagu heshiiyay in lagu cabbiro ku haboonaantiisa guud, waxqabadkiisa, isku xirnaantiisa, iyo raadka uu ku yeeshay dadka aafoobay (eeg qoraalka hagidda ee 1aad).

· Qiimayntu waxa ay ku xisaabtantaa aragtiyada iyo fikradaha dadka aafoobay, iyo sidoo kale kuwa bulshooyinka marti geliyay haddii ay ka duwan yihiin.

· Xogta loo ururiyo qiimayntu waa in ay noqotaa mid madax bannaan oo aan dhinacna u janjeerin.

· Qiimayn kasta natiijada ka soo baxda waxaa loo adeegsadaa in lagu hagaajiyo hawlaha mustaqbalka (eeg qoraalka hagidda ee 2aad).

Qoraallada Hagidda

1. Dejinta shuruudaha: qiimaynta barnaamijyada gargaarka bini'aadminimo ma aha hawl fudud, maaddaama masiibooyinku caan ku yihiin is bed-beddel degdeg ah, iyo hubanti la’aan aad u sarraysa. In kasta oo ay u badan tahay in habka qiimeynta tirosheegaha ku dhisan ay ka tarjunto micnaha ballaaran ee wax-ka-qabashada masiibada, kuwa qiimaynaya barnaamijyada noocan ahi waa in ay diyaar u ahaadaan in ay adeegsadaan habab kala duwan ayna is barbar dhigaan oo ay miisaamaan natiijooyinka si ay u gaaraan gabo-gabo la rumeysan karo.

2. Adeegsiga xogta la heley: qiimaynta waa in laga soo saaraa warbixin qoraal ah oo la wadaago si ay wax ugu kordhiso daacadnimada iyo xalaal qalashada (transparency) iyo la xisaabtanka, si ay u keento in barnaamijyada laga barto casharo iyo si ay u sii wanaajiso siyaasadaha iyo hab-dhaqanka hay’adaha bini’aadminimada.


Jaangooyada la wadaago ee 7aad: kartida iyo masuuliyadaha shaqaalaha hay’adaha gargaarka










Shaqaalaha gargaarku waxa ay leeyihiin shahaadooyinka ku habboon, dabeecado iyo waayo-aragnimo ay ku qorsheeyaan ayna si taabogal ah ugu  fuliyaan barnaamiyada la doonayo.








Tilmaamayaasha Muhiimka ah: (waa in lala akhriyaa qoraallada hagidda)

· Shaqaalaha gargaarku waxa ay leeyihiin aqoon farsamo oo ku habboon, waxa ayna sidoo kale aqoon u leeyihiin dhaqanka iyo caadooyinka dadka degaanka iyo/ama waayo-aragnimo hore ee xagga gargaarka deg-degga ah.  Shaqaaluhu waxa kale oo ay aqoon dheeraad ah u leeyihiin xuquuqda bini’aadamka iyo mabaa’diida bini’aadamnimada.

· Shaqaaluhu waxa ay ka war hayaan xaasaasiyadaha ka dhalan kara iyo waxyaabaha sababa iska-hor-imaadyada ka dhex dhasha dadyowga masiibooyinku aafeeyaan iyo kuwa dhex mara iyaga iyo dadka martida loo yahayba. Waxa ay ogsoon yihiin waxyaabaha ka dhalan kara gaarsiinta gargaarka bini’aadmnimo, waxa ayna fiiro gaar ah siiyaan dadka nugul (eeg qoraalka hagidda ee 1aad).

· Shaqaaluhu waxa ay garan karaan afxumada, midab-kala-sooca, ama falalka sharci darrada ah, waana ka fogaadaan waxyaabahaa (eeg qoraalka hagidda ee 2aad).

Qoraallada Hagidda

1. Shaqaaluhu waa in ay ogaadaan ilaa xadka dembiyada iyo rabshadaha oo ay ku jiraan kufsiga, iyo noocyada kale ee waxashnimada ee lagula kaco haweenka, hablaha iyo wiilashaba iyo in ay arrimhaas kordhi karaan waqtiyada dhibaatada. Ka cabsiga dhibaataynta iyo kufisgu waxa ay ku qasbaan haweenka in ay la xulufoobaan askarta iyo ragga kale ee madaxda ah ama awoodda leh. Wiilasha dhallinayarada ahi waxa ay u nugul yihiin qafaalidda - in qasab lagu qoro ciidamada dagaalamaya.  Shaqaalaha iyo qaybaha kale ee wada shaqayntu kala dhaxaysaa (goobta shaqada), waa in ay garanayaan sida loo gudbiyo haweenka, ragga iyo carruurta raadinaya in magdhow laga siiyo xuquuq bini’aadminimo oo lagu xadgudbay, waana in ay aqoon u lahaadaan nidaamka la raaco marka loo sii gudbinaayo dadka ka badbaada kufsiga iyo faro-xumaynta la talin, daaweyn ama ka hortegidda uurka.

2. Shaqaaluhu waa in ay fahmaan in masuuliyadda maamul iyo qoondaynta ilaha qiimaha leh ee barnaamijyada wax-ka-qabashada masiibooyinka in ay ka dhigayso iyaga iyo kuwa kale ee gaarsiinteeda ka mas’uulka ah kuwo awood leh marka loo eego dadka intiisa kale.  Shaqaaluhu waa in ay ka feejignaadaan khatarta ah in awooddan loo adeegsado si musuq-maasuq ah ama xun.  Shaqaaluhu waa in ay ogaadaan in haweenka iyo carruurta badanaaba lagu jujuubo (qasbo), bahdilid, sharaf-rid, ama dhiigmiirasho. Iska daa in galmo lagu  beddesho gargaar bini’aadmino, ma ahan in dadka ka shaqeeyaa adeegyada gargaarka ay qayb ka noqdaan isku beddeleshada noocaas ah. Falalka sida xoog kaga shaqaysiinta iyo isticmaalka daroogada sharci darrada ah iyo ka ganacsigeedu waa mamnuuc.

Qiyaasta la wadaago ee 8aad: kormeeridda, maamulidda, iyo caawinta cududda shaqaalaha







Shaqaalaha gargaarka waa la kormeeraa, lana taageeraa si loo hubiyo fulinta taabagalka ah ee barnaamijyada gargaarka bini’aadminimo.





Tilmaamayaasha Muhiimka ah: (waa in lala akhriyaa qoraallada hagidda)

· Maamulayaasha ayaa lagula xisaabtamayaa go’aamadooda iyo in ay hubiyaan in nabadgelyo ku filan la helo iyo in si dhamaystiran loogu dhaqmo xeerarka hab-dhaqan-anshaxeedka iyo caawinta shaqaalahooda (eeg qoraalka hagidda ee 1aad).

· Shaqaalaha farsamada iyo maamulkaba waxaa la siiyaa tababaro, khayraad iyo  taageero saad ee lagama maarmaanka u ah  gudashada waajibaadkooda (eeg qoraallka hagidda ee 2aad).

· Shaqaalaha ka shaqaynaya barnaamijyadu waxa ay fahmaan ujeeddooyinka iyo noocyada waxqabad ee la waydiistay in ay fuliyaan waxaana ay helaan jawaab celin is daba joog ah ee la xiriirta waxqabadkooda.

· Qof kasta oo shaqaale ah – qoraal ayaa lagu qeexay hawshiisa, iyo weliba cidda uu warbixinta tooska u siinayo, waxaana lagu sameeyaa qiimayn qoraal ah oo xilliyaysan.

· Shaqaalaha oo dhami waxaa lagu wacyigeliyay arrimaha la xiriira caafimaadka iyo badbaadada ee degaanka ay tahay in ay ka shaqeeyaan (eeg qoraalka hagidda ee 3aad).

· Shaqaalaha waxaa la siiyaa tababar ku habboon oo xagga nabadgelyada ah.

· Hababka karti-dhisidda shaqaalaha ayaa la dejiyay, waana in si joogto ah loola socdaa (eeg qoraallada hagidda 4-5).

· Kartida hay’adaha qaranka iyo kuwa degaanka waxaa loo dhisaa si ay uga qayb qaataan iskufilnaanshaha/joogtaynta muddada fog.

Qoraallada Hagidda

1. Maareeyayaashu heerarka kala duwan masuuliyad gaar ah ayaa ka ka saaran in ay dhisaan ama/iyo ay joogteeyaana nidaam dhiirigelinaya fulinta barnaamijyada, siyaasad ku habboon, iyo hubinta in si dhamaystiran loogu dhaqmo xeerarka hab-dhaqan-anshaxeedka.  Waxaa jira hay’ado iyagu horayba u sii lahaa habdhaqanno iyo xeerar la xiriira shaqalaha u shaqeeya iyo hay’adda laftigeedaba kuwaas oo khuseeya arrimaha: ilaalinta carruurta ama  sinnada dhiig-miirashada ah  iyo af-xumada. Maaddaama muhiimadda xeerarkani si ballaaran loo aqoonsan yahay, qaar badan oo ka mid ah hay’adaha gargaarka bini’aadamnimada ayaa ku hawlan in ay samaystaan xeer-hab-dhaqan anshaxeed.  In maamulku masuuliyad iska saaro in si buuxda loogu dhaqmo, waa arrin aad muhiim ugu ah guusha xeerarka noocaas ah.

2. Hay’adaha gargaarku waa in ay hubiyaan in shaqaalahoodu leeyihiin karti iyo aqoon, si fiicanna loo tabobaray, lana diyaariyay ka hor inta aan loo xilsaarin xaalad deg-deg ah.  Marka la diyaarinayo kooxaha gurmadka deg-degga, hay’adahu waa in ay iska xilsaaraan in ay hubiyaan in haweenka iyo ragga shaqaalaha ah iyo kuwa mutadawiciinta ahiba  yihiin kuwo isu dheelli-tiran.  Taageerada iyo tabobarrada loo fidinayo waxa ay muhiim u yihiin hubinta in shaqaalahu waajibaadkooda gudan karaan.

3. Shaqaalaha oo dhami waa in ay helaan warbixin ku saabsan arrimaha la xiriira amniga iyo caafimaadka, marka  la diyaar garaynayo iyo marka ay goobtii gaaraanba. Waa in la siiyaa tallaal iyo daawada ka hortagga duumada (marka loo arko muhiim), ka hor inta aanay tegin.  Marka ay gaaraan, waa in la siiyaa warbixin si loo yareeyo halista nabadgelyada, iyo waa in weliba loo sharraxaa  badbaadada cuntada, biyaha iyo ka hortaggga HIV/AIDS iyo cudurrada kale ee faafa ee degaanka ku badan, daryeelka  caafimaad ee jira, siyaasadda daad-guraynta caafimaadka, nidaamka la raacayo, iyo magdhowga shaqaalaha.

4. Dadaal gaar ah waa in la dhiirigeliyaa in dad iskudhafan ee aan koox keli ah ahayn ay ka shaqeeyaan heerarka kala duwan ee hay’adda.

5. Karti-dhisiddu waa ujeeddo cad ee ay tahay in la gaaro muddada dib-u-dhiska ee ka dambeeya masiibada. Sidoo kale waa in la fuliyaa, ilaa xad intii suurto gal ah, xilliyada masiibooyinka lagu dhex jiro/xilliyada wax laga qabanaayo laftigeeda, gaar ahaan marka ay arrintani daba dheeraato (muddadeedu ka badnaanto intii la filayay).

Lifaaqa 1aad

Xigashooyinka

Waxa aan u mahad celinaynaa Barnaamijka Keynaanka La isku Qasbo ee Xarunta Baarista Qaxootiyada ee Jaamacadda Oxford, qaar badan oo ka mid ah qoraalladani waa kuwo fasax dhinaca xuquuqda ah na loo siiyey waxaana ay ku jiraan shabakad ku xiriirsan Mashruuca Sphere oo uu cinwaankeedu yahay: http://www.forcedmigration.org

Ka qaybgalka

ALNAP Global Study: Participation by Affected Populations in

Humanitarian Action: Practitioner Handbook (forthcoming).

http://www.alnap.org

http://www.hapgeneva.org
Daraaseynta iyo wax-ka-qabashada

UNHCR, Handbook for Emergencies (2000). http://www.unhcr.ch

Field Operations Guidelines for Assessment and Response (FOG, 1998).

USAID. http://www.info.usaid.gov/ofda

Demographic Assessment Techniques in Complex Humanitarian

Emergencies: Summary of a Workshop (2002).

http://books.nap.edu/books/0309084970/html

Humanity Development Library: http://humaninfo.org

OCHA Humanitarian Information Centres:

http://www.humanitarianinfo.org

OCHA (1999), Orientation Handbook on Complex Emergencies. Office

for the Coordination of Humanitarian Affairs. United Nations. New York.

Relief Web Humanitarian Library: http://www.reliefweb.int/library

Telford, J (1997), Good Practice Review 5: Counting and Identification

of Beneficiary Populations in Emergency Operations: Registration and its

Alternatives. Relief and Rehabilitation Network/Overseas Development

Institute. London.

Common

Standards

Bartilmaameedsiga

Humanitarian Ethics in Disaster and War. IFRC, 2003.

http://www.ifrc.org/publicat/wdr2003/chapter1.asp

International Food Policy Research Institute Training Material,

Targeting: Principles and Practice.

http://www.reliefweb.int/training/ti1227.html

Vincent, M, Refslund Sorensen, B. (eds.) (2001), Caught Between

Borders, Response Strategies of the Internally Displaced. Norwegian

Refugee Council.

International Strategy for Disaster Reduction, Countering Disasters,

Targeting Vulnerability. UN/ISDR, 2001. http://www.unisdr.org

La socodka iyo qiimeynta

ALNAP Annual Review (2001), Humanitarian Action: Learning from

Evaluation. http://www.alnap.org

ALNAP Annual Review (2003), Humanitarian Action: Improving

Monitoring to Enhance Accountability and Learning.

http://www.alnap.org

Guidance for Evaluation of Humanitarian Assistance in Complex

Emergencies, (1999). Organisation for Economic Cooperation

and Development (OECD). Paris. http://www.oecd.org/dac

Manual for the Evaluation of Humanitarian Aid. European

Community Humanitarian Office Evaluation Unit, Brussels, 2002.

http://europa.eu.int

Cududda shaqaalaha

The People in Aid Code of Good Practice in the Management and

Support of Aid Personnel 2003. People in Aid. http://peopleinaid.org

Humanitarian Charter and Minimum Standards

Carruurta

Action for the Rights of the Child (ARC). Save the Children Alliance

and UNHCR, 1998.

Children Not Soldiers, Guidelines for Working with Child Soldiers and

Children Associated with Fighting Forces. Save the Children.

Gosling, L and Edwards, M, Toolkits – A Practical Guide to Planning,

Monitoring, Evaluation and Impact Assessment. Save the Children.

Inter-Agency Working Group on Unaccompanied and Separated

Children, Inter-Agency Guiding Principles on Unaccompanied and

Separated Children (forthcoming).

Naafada

http://www.annenberg.nwu.edu/pubs/disada/

http://www.fema.gov/rrr/assistf.shtm

http://www.redcross.org/services/disaster/beprepared/disability.pdf
Deegaanka

http://www.benfieldhrc.org/disastersstudies/projects/REA

Environmental assessment resources for small-scale activities:

http://www.encapafrica.org

www.reliefweb.int/ochaunep

Jinsiga

Beck, T and Stelcner, M (1996), Guide to Gender-Sensitive Indicators.

Canadian International Development Agency (CIDA). Quebec.

Dugan, J, Assessing the Opportunity for Sexual Violence against

Women and Children in Refugee Camps. Journal of Humanitarian

Assistance, August 2000. http://www.jha.ac/articles

Minimum Standards Common to All Sectors

Common

Standards

Enarson, E (2000), Gender and Natural Disasters, Working Paper, In

Focus Programme on Crisis Response and Reconstruction. ILO.

FAO, Gender in Emergencies Annex: manuals, guidelines, major

documents: http://www.fao.org

FAO/WFP (2003), Passport to Mainstreaming a Gender Perspective in

Emergency Programmes.

Gender and Disaster Network: http://www.anglia.ac.uk

Gender and Humanitarian Assistance Resource Kit:

http://www.reliefweb.int/library/GHARkit

UNHCR, Guidelines on the Protection of Refugee Women.

UNICEF (1999), Mainstreaming Gender in Unstable Environments.

http://www.reliefweb.int/library

HIV/AIDS

Holmes W (2003), Protecting the Future: HIV Prevention, Care, and

Support Among Displaced and War-Affected Populations.

International Rescue Committee. Kumarian Press, New York.

Inter-Agency Field Manual. Reproductive Health in Refugee

Situations. UNHCR/WHO/UNFPA. Geneva, 1999.

Inter-Agency Standing Committee (IASC) on HIV/AIDS in Emergency

Settings. Guidelines for HIV/AIDS Interventions in Emergency

Settings (draft). IASC, 2003: 85. Geneva.

Family Health International (FHI) (2001), HIV/AIDS Prevention and

Care in Resource-Constrained Settings: A Handbook for the Design

and Management of Programs. Virginia.

Waayeelka

HelpAge International, Older People in Disaster and Humanitarian

Crises: Guidelines for Best Practice. Available in English, French,

Spanish and Portuguese. http://www.helpage.org

Humanitarian Charter and Minimum Standards

Madrid International Plan of Action on Ageing, Report of the Second

World Assembly on Ageing, Madrid, 8-12 April 2002, A/CONF.197/9

Paragraphs 54-56. http://www.un.org

UNHCR, Policy on Older Refugees (as endorsed at the 17th Meeting

of the Standing Committee February/March 2000). EC/50/SC/CRP.13

United Nations Principles for Older Persons. http://www.un.org

Ilaalinta

Agenda for Protection. UNHCR. Geneva, 2002.

Frohardt, M, Paul, D and Minear, L (1999), Protecting Human

Rights: The Challenge to Humanitarian Organisations. Occasional

Paper 35, Thomas J. Watson Jr. Institute for International Studies,

Brown University.

Growing the Sheltering Tree: Protecting Rights Through

Humanitarian Action, Programmes and Practice Gathered from the

Field. Inter-Agency Standing Committee, Geneva.

Protecting Refugees: A Field Guide for NGOs. UNHCR. Geneva, 1999

Strengthening Protection in War: A Search for Professonal Standards.

ICRC. Geneva, 2001.

OCHA, Protection of Civilians in Armed Conflict.

http://www.reliefweb.int/ocha_ol/civilians/

Minimum Standards Common to All Sectors

Common

Standards

Qoraallada

Qoraallada

Qoraallada

Qoraallada

Jaangooyada la wadaago ee 1aad: Ka qayb-galka


Dadka ay masiibooyinku waxyeeleeyaan waxa ay si fir-fircoon uga qayb galaan daraaseynta hore, qaabaynta, fulinta, la socodka iyo qiimaynta barnaamijyada gargaarka. 

